
4 EN PROFUNDIDADE

Os Celga na encrucillada

SERMOS GALIZA

omecemos polo principio e o substantivo. O

sistema Celga é necesario —a pouco, claro es-

ta. que nos tomemos minimamente en serio

alingua-. Foi, ademais, meritorio na sdaim-

plantacion e na definicién técnica das probas,
asi como na elaboracion de instrumentos apropiados
paralevar a cabo unha avaliacion rigorosa e socialmente
crible. Pero como calquera avaliacién con impacto so-
cial. para ser sustentable, require planificacién politi-
ca, estabilidade institucional e recursos econémicos e
humanos adecuados.

Os Celga supuxeron un importante avance no siste-
ma de avaliacion da lingua, a través da homologacién
con outros sistemas de certificacion, adoptando a ava-
liacién de dominio como modelo de partida. Avaliar o
dominio significa, segundo a teorizacién ao respecto,
valorar e ponderar “o que alguén sabe ou é capaz de fa-
cer en canto a aplicacion no mundo real do que apren-
deu; representa, polo tanto, unha perspectiva externa”.
En relacion “a capacidade de facer, aplicada ao mundo
real”, a concepcion do modelo de proba ideado partiu
da base de que o candidato, conforme o nivel a cuxa
certificacion optaba, debia mostrar competencias lin-
guisticas pararesolver aquelas tarefas que tinan unha
equivalencia nas situaciéns comunicativas que pode-
ria encontrar no mundo real, gradualmente complexas
segundo ascendia o nivel: escribir un carta, manifestar
opinion sobre unha noticia do telexornal, argumentar
oralmente sobre un tema...

Pasouse dun modelo centrado principalmente na
comprension das estruturas linguisticas, e cunha re-
ferencialidade difusa (iniciacion e perfeccionamento), a
un modelo competencial, que se articulaba en torno &
capacidade dos usuarios para desenvolver tarefas, orais

e escritas, identificables socialmente. Esta capacidade
estaba referenciada, ademais, a escalas e descritores re-
conecibles, nos niveis do Marco Comtin Europeo de Re-
ferencia para as Linguas e desenvolvidos para o galego
nos Niveis de competencia en lingua galega.

MODELO EUROPEO

Respecto & “perspectiva externa’, inherente as probas
de dominio, adoptaronse procedementos que obriga-
ban a abstraerse dos procesos de aprendizaxe ou uso

‘Os Celga son un
INnstrumento que

debe ter un necesario
IMmpacto na percepcion
da lingua”

do candidato, para centrarse exclusivamente no domi-
nio linguistico —enténdase comunicativo— que conse-
guia demostrar. Isto supuxo, naturalmente, un cambio
substancial sobre o anterior modelo de certificacion,
que era acreditado na sia gran maioria polos profeso-
res dos cursos de formacion, a partir dunha perspec-
tiva interna e procesual do desempeno dos alumnos.
Reorientar a avaliacion cara a valoracién da capacidade
do candidato durante a proba por avaliadores externos,
en boa l6xica, implicaba apoiarse en criterios homoxé-

neos que impedisen falsear os resultados, a partir de
percepcions subxectivas e dispares.

En consecuencia, para garantir isto, era preciso que a
estrutura dos Celga se apoiase nun organigrama e nun
equipo de profesionais especializados. Por tal razén, a
Orde do 16 de xullo de 2007 definia a organizacion das
probas, cuxaresponsabilidade recaia na Comisién Cen-
tral de Avaliacion (CCA), coadxuvada por comisions sec-
toriais de avaliacion que operaban en cada un dos dife-
rentes centros de avaliacion. E verdade que algunhas
competencias da CCA foron asumidas por un grupo de
traballo, procedente do proxecto “Avaliacion e aprendi-
zaxe do galego’. do Centro de Investigacién Ramoén Pi-
fieiro. Este grupo tivo, de feito, un transcendente papel
na implantacion dos sistema ao encargarse da defini-
cién do modelo de proba, da elaboracién dos exames e
do protocolo de actuacion e instrumentos de correc-
cion das probas. Completabase o equipo de avaliacion
cun grupo estable de avaliadores, que tifian por funcién
administrar e cualificar a proba.

FERRAMENTA DE NORMALIZACION

Para alcanzar o propésito de uniformidade no que se
alicerza a verificacién de dominio comunicativo, cons-
tituiuse unha estrutura avaliativa, integrada polas dife-
rentes comisions e o grupo de avaliadores. Adoptaronse
mecanismos para reforzar a fiabilidade da avaliacion. a
través da adopcion de criterios uniformes e mecanismos
que minimizasen a subxectividade da proba: a presenza
de dous avaliadores na proba de expresion oral, a dobre
cualificacién da expresion escrita e ainda unha terceira,
en caso de reclamacions. Tamén se estableceu un plan
de formacién para os avaliadores, a través de xornadas
especificas ou da observacions das probas por mem-
bros da CCA. Isto deu como progresivo resultado unha
importante harmonia na administraciéon dos exames
e uniformidade nas cualificaciéns. Foron, sen lugar a
dubidas, factores que contribuiron a unha percepcion
positiva dos Celga, en tanto que sistema de avaliacién
innovador e fiable. Mesmo internamente, onde non fo-
ron poucas as resistencias iniciais que suscitou.

De modo que, debido aos esforzos que posibilitaron a
rapida e correctaimplantacion do sistema Celga. consi-
dero que non debemos deixar caer o que tanto custou
construir. Para iso, xulgo necesario retomar o impulso
colectivo, recuperar a conviccion das instituciéns nos
Celga e a certeza de que se trata dun instrumento im-
portante na estandarizacion dunha lingua;: asi como
consolidar o grupo de traballo (ou a CCA) de elaboracion
das probas, coa consecuente inxeccion de dinamismo e
innovacioén que caracterizou o modelo na stia implan-
tacion. E, sen lugar a dubidas, reconducir a situacion do
colectivo de avaliadores, por tratarse de profesionais
especializados no sistema de avaliacion, cuxa contri-
bucién foi fundamental para que a idea inicial se ma-
terializase nunha boa practica avaliativa.

Tenoa certeza, a partir da experiencia dos anos en que
formei parte da CCA e do grupo de traballo que elaborou
as probas, de que paga a pena investir esforzos e ener-
xias nos Celga. Non s6 porque estamos ante unha proba
que, debidamente planificada e administrada, permite
avaliar e certificar a competencia real en galego; senén
tamén porque se trata dun instrumento que debe ter un
necesario impacto na percepcién dalingua, como factor
relevante e posible de uso social, de estandarizacion de
modelos e de normalizacion linguistica.

